
CILJ:   IV sjednica Privrednog savjeta Općine Centar Sarajevo 
Uvod 
Usvajanje novih članova Privrednog Savjeta 
Prezentacija poticaja na području Općine Centar Sarajevo te 
razmatranje mogućnosti unaprjeđenja istih 
Razmatranje mogućnosti uspostavljanja sistema dostavljanja podataka 
o najdeficitarnijem stručnom kadru na području Općine Centar Sarajevo 
Ostala pitanja 

 
 

 

DATUM 
20.03.2017. godine 

 SAZIVAČ SASTANKA 
Općina Centar uz podršku 
Grupacije Svjetske banke 

 
 

UČESNICI: U prilogu tekstu 

 

MJESTO: Sarajevo, KJP Centar Skenderija, prostorije Doma mladih 
 
DATUM: 20.03.2017. godine 
 
VRIJEME: 13,00 sati 
 
DUŽINA: 110 minuta 
 



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 
ZABILJEŠKE:  Sastanak je otvorio i uputio dobrodošlicu prisutnim Direktor KJP Centar 

Skenderija Kapo Amer, te je ukratko opisao djelovanje firme KJPC 
Skenderija i trenutne i buduće projekte.  
 
Na početku sastanka prisutni su se predstavili pa je potom sastanak 
nastavio gospodin Predrag Slomović, šef odsjeka LER Općine Centar 
Sarajevo, sa kratkom prezentacijom poticajni sredstava koja su planirana 
u budžetu za 2017.godinu. 
 
Nakon toga, načelnik i predsjedavajući Privrednog savjeta Prof.dr. Nedžad 
Ajnadžić prisutnim ukratko obrazložio aktivnosti Općine Centar Sarajevo, 
te pozvao sve prisutne da svojim sugestijama doprinesu radu Privrednog 
Savjeta, te je poseban osvrt napravio na potrebe izmjena zakona o javno-
privatnom partnerstvu. 
 
Potom je gost Privrednog Savjeta Pomoćnik Ministra/Vođa tima za javno-
privatno partnerstvo u Zeničko-Dobojskom Kantonu, gospodin Osman 
Buza, kratkom prezentacijom uputio prisutne o problemima zakonske 
regulative koja uređuje JPP, te o pozitivnim primjerima u Zeničko-
Dobojskom Kantonu koji se provode nakon izmjene zakona o JPP. 
 
U drugom dijelu sastanka, članovi Privrednog Savjeta su pozvani na 
diskusiju i sugestije vezane sa prve dvije tačke dnevnog reda Privrednog 
Savjeta. Prvi je riječ uzeo Nijaz Skenderagić direktor firme ATACO d.o.o. 
te između ostalog predložio Općini Centar Sarajevo raspisivanje konkursa 
za najbolje idejne projekte koji bi se provodili na području Općine Centar 
Sarajevo. Potom je gospodin Malagić Enver naglasio potrebu izmjene 
zakonske regulative o JPP, te da njegova firma ima 2 spremna projekta za 
realizaciju ukoliko bi došlo do izmjena. Između ostalih Prof.dr. Meliha 
Bašić (Ekonomski fakultet), naglasila potrebu upotpunjavanja podataka 
vezanih za poticaje i strategiju Privrednog savjeta mjerama, vremenskim 
rokovima i ciljevima kako bi se prisutni mogli izjasniti o istim na osnovu 
svih parametara, te u nastavku naglasila da je za potencijalne projekte 
koji bi se finansirali iz fondova Evropske Unije, neophodno da Općina 
Centar Sarajevo formira jaku internu reviziju. 
 
Nakon što prisutni nisu imali sugestija Sekretar Privrednog savjeta 
gospodin Haris Sijarić je zamolio prisutne da se izjasne o modelu 
prikupljanja podataka o najdeficitarnijem stručnom kadru potrebno 
privrednicima na području Općine Centar, te se zaključilo da će Općina 
Centar za sljedeću sjednicu Privrednog Savjeta pripremiti model 
prikupljanja podataka i način djelovanja u svrhu prekvalifikacije i 
dokvalifikacije neophodnog stručnog kadra na području Općine Centar 
Sarajevo. 
 
Prisutni su se izjasnili da nemaju ništa protiv usvajanja novih članova 
Privrednog savjeta a to su: Nijaz Skenderagić direktor firme ATACO d.o.o., 
Zlatko Ramić generalni direktor firme Sarajevska pivara d.d., Rašid Talić 
direktor firme MAHER d.o.o., Prof.dr. Ramadanović Muhamed Hotel R, 
Husein Spahić direktor firme Al Amin d.d., Medin Dino Aljić direktor firme 
AutoDelta d.o.o. Sarajevo. 
 
Pored usvajanja novih članova doneseni su sljedeći zaključci: 
 
 
 
 

 



 
 

 
ZABILJEŠKE:   

1.) Općina Centar će organizirati zajednički sastanak Privrednog savjeta i 
Savjet općinskog Načelnik za prostorno uređenje i urbanizam Općine 
Centar. 
 
2.) Vezano za planirana poticajna sredstva Općina Centar će definirati 
konkretne mjere za raspodjelu poticajnih sredstava sa ciljevima i 
očekivanim rezultatima, brojem korisnika i rokovima. Privrednici, članovi 
Privrednog savjeta, su pozvani da Općini Centar (g.Harisu Sijariću) e-
mailom dostave svoje prijedloge za realizaciju podsticajnih mjera za 
najdeficitarnija zanimanja i potrebe za poticajnim sredstvima. 
 
3.) Općina Centar će uspostaviti sistem za prikupljanje informacija o 
deficitarnim zanimanjima u Općini radi usmjeravanja poticajnih sredstava 
u skladu sa potrebama tržišta rada. 
 
4.) Privredno vijeće je prihvatilo članstvo novih kompanija u Vijeću. 
 
5.) Općina Centar će pokrenuti proceduru za izmjene i dopune Zakona o 
javno-privatnom partnerstvu. 
 
6.) Kompanija Bosnia hoteli i restorani će biti domaćin sljedeće 5.sjednice 
Privrednog vijeća Općine Centar. 
 

 


